
'O PATRE 'E FAMIGLIA



I.






— E beneditto Dio! Che v'aggia dì?...

Parte?... E pparte! 'O Signore l'accumpagna!...

'O piccerillo, 'nun ce vulev' ì!...

Mo me rummane 'a mamma, ca se lagna!



Chillo è ttanto abbunato!... E à da partì,

pecchè? Pe fa sta càncaro 'e campagna!...

Nun ce bburlammo... llà se va a murì!...

So' ppatre, e nun me sona, sta cuccagna!



E beneditto Dio!... Nui simmo ggente

ca si nce dai nu schiaffo 'a chisto lato,

nce luvammo 'o cappiello e tutto è nniente!



Figliemo mio, è tale nu pacchione,

ca si tu 'o guarde, già s'è gialliato!...

Llà chillo more, 'o povero guaglione!

  				Urtemo cagnamiento 'o 28 set 2019, a 'e 18:12
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

